
************************ 

 يوه  آکاشوانی  جموں  ہے ،باغ  علی  طاہر تيں  خبر  سنُو۔
********************* 

LG  CLOSING  CEREMONY 
ليفٹينٹ  گورنر  منوج  سنہا  غو  کہنو  ہے   جے امن  غو  قيام  خانداناں نانہہ  اکٹهاں  رہن  کهلاڑياں  نانہہ   

مقابلاں  مانہہ  حصو  لين  تے  برادرياں  نانہہ  ترقی  کرن  غا  موقع  ميسر  کراوے  انُ  غو  کہنو  تهو   
جے  امن  غو  قيام    قيمت  چُگان  بغير  نی  ہوسکيو  ہے  تے  اس  خاطر  جموں  کشمير  پوليس  فوج  تے 

سی۔آر۔پی۔ايف  نے  قربانياں  دتی  ہيں انُہاں  نے  کہی و جے  اس  امن  نانہہ  نقصان  پُجان  غی  خواہشمند  
طاقتاں  نانہہ  چهپن  غی  جگہ  نی  لب  سکے  غی۔  تے  انُ  نانہہ  ڈنگی  تے  ڈنگی  چهپن  آلی  جگہاں     

وی  تلاش  کرغے  باہر  کڈه  ليو  جائگو  ليفٹينٹ  گورنر  مولانہ  آزاد  سٹيڈيم  جموں  مانہہ  دوجی  آل    تيں
انڈيا  پوليس  کبڈی  کلسٹر  غی  اختتامی  تقريب  مانہہ  شرکت  کررہيا  تها ۔اس  موقع  ور  ايل  جی    

موصوف  نے  کهيڈاں غی  اہميت  ور  لوه  پاتاں  واں  نوجواناں  ور  بڑا  کواب  ديکهن  غی  ضرورت  ور 
زور  پايو۔انُہاں  نے  نوجواناں  نانہہ  نشہ  تيں  دور  رہن  تے  يو۔ ٹی  غا  امن  تے  خوشحالی  مانہہ  اپنو    
کردار  ادا  کرن  واسطے  وی  کہيو ہے۔   

********************* 
CM  LEGISLATORS 

وزير  اعلی  عمر  عبدالله سنگ  کل  سيول  سيکرٹريٹ  جموں  مانہہ  بکه بکه  ممبران  اسمبلی  نے  انُ  غا   
متعلقہ  اسمبلی  حلقاں  غا  ترقياتی  مسائل  بارے  غور  غی  خاطر  ملاقات  کی  ہے۔  ميٹنگ  غے  دوران 

ممبراں  نے  اپنا  اپنا  علاقاں  غا  بکه  بکه  عوامی  بہبود  بارے  کماں  ور  لوه  پائی  اس  موقع  ور  وزير 
اعلی  نے  انُ  نانہہ  يقين  دوايو  جے  سرکار  لوکاں  غی  مشکلات  غا  ازالہ  غی  پابند  ہے  تے  اس   

  خاطر  پوری  يو  ٹی  مانہہ  ترقياتی   کماں  غی  رفتار  مانہہ  باہدو   کيو  جارہيو  ہے۔  انُہاں  نے  ترقياتی 
پروجيکٹاں  غی  ولے  سر  عمل  آوری  نانہہ  يقينی  بنان  غی  خاطر  عوامی  نمائنداں  تے  انتظاميہ  بشکار  

موثر  تعاون غی  ضرورت  ور  وی  زور  پايو۔    
********************** 
ITOO  EDU  MEET 

وزير  تعليم  سکينہ  اتو  غو  کہنو  ہے  جے  سرکار  جموں  کشمير   مانہہ  تعليمی  سيکٹر  نانہہ  مضبوط   
بنان  غی  پابند  ہے  تے  اس  غو  مقصد  يوٹی  نانہہ  معياری  تعليم  تے  تحقيق  غو  مرکز  بنانو  ہے ۔انُہاں  

نے  اس  گل  غو  اظہار  جموں  کشمير  غی  تمام  يونيورسٹياں  گا  وائس  چانسلرز  سنگ  منعقده  ايک   
ميٹنگ  غی  صدارت  کرتا  واں  کہی۔  ميٹنگ  غے  دوران  انُہاں نے  يونيورسٹياں  غی  تدريسی  کارکردگی  

تحقيقی  نتيجاں  تدريسی   عملہ  غی  بہبود  غا  پروگراماں  ضروری  ترقياتی  ٹانچہ  غی  توسيع  تے  طالب   
مرکوز  قدم  غو  تفصيلی  جائيزو  ليو۔ اس موقع  ور  بولتا  واں  وزير  تعليم  نے  يونيورسٹياں   علماں  ور  

ور  زور  پايو  ہے  جے  وے  محض  ڈگری  مہيا  کران غا  اپنا  روايتی  کردار  تيں  اگے  بده  غے  ہر  
کسے  نانہہ  تعليمی  رسائی  مہيا  کران   واسطے   کوشش  کرن  واسطے  کہيو  انُہاں  نے  يقين  دوايو  جے  

تحقيقی  شعبہ  تے  اداراتی  صلاحيت  نانہہ  بدهان  غی خاطر  سرکاری  امداد  بروبر  جاری  ره  غی۔    
******************** 

HIDEOUT  BUSTED 
سلامتی  دستاں نے  کل  ضلع  راجوری  غا  ايک   دور  دراز  جنگلاتی  علاقہ  مانہہ  دہشت  گرداں  غی   
ايک  کمين  گاه  نانہہ  ناکاری  کرتا  واں  اک  آئی۔ای۔ڈی   قبضہ  مانہہ  لے  لی  ہے۔آکاشوانی  جموں  گا   

واں  دسيو  ہے  جے  تهنہ  منڈی   سب  ڈويزن  غا  چمرير  جنگلاتی     مارا  نمائنده  نے  جانکاری  ديتا 
علاقہ  مانہہ  راشٹريہ  رائفلز  غا  دستاں غی  طرفوں جاری  تلاشی  کاروائی  غے  دوران  اس  کمين گاه   
غو  پتو  لايو  گيو۔  استعمال  واسطے  تيار  رکهی  گئی    اس  آئی۔ای۔ڈی  تيں  علاوه  حفاظتی  دستاں نے  

اس  کمين گاه  تيں کهان  پين غی  کُج  چيز  تے  کپرا  وغيره  وی  ضبط  کيا  ہيں۔البتہ  اس  جگہ  تيں  کسے 
شخص  غی  گرفتاری  نی  کی  گئی  ہے۔    



********************* 
PAK  DRONE 

کلو  2کروڑ  روپياں  غی  ماليت  غی 2اسے  دوران  جموں  مانہہ  بين  العقوامی  سرحد  غے  نيڑے  قريب
گرام  ہيروين  ضبط  کی  گئی  ہے  پوليس  نے  جانکاری  ديتا  واں  دسيو  ہے  جے  ہيروئن  غی  ياه  کهيپ 

پاکستانی  ڈرون  غی  طرفوں اس  علاقہ  مانہہ  سٹی  گئی  تهی  مہار ا نمائنده  نے  دسيو  ہے  جے  ہيروين  
غی  اس  کهيپ  ناہہ  جموں  کشمير  پوليس  تے  بی  ايس  ايف  غی  طرفوں کی  گئی  اک  سانجی  تلاشی   
کاروائی  غے  دوران  بدهار  غی  رات  نانہہ  بشناه   علاقہ  غا  بہادر  پور  گرائيں  تيں  ضبط  کيو گيو   

پ  اک  تهيلا  مانہہ  رکهی  گئی  تهی   جس  نانہہ  رسياں  تے  ہکُاں  نال  کسيو  گيو   ہيروئن  غی  ياه  کهي
تهو  اين  ڈی  پی  ايس   قانون   غے  تحت  اس  سلسلہ  مانہہ  اک معاملو  درج  کرليو  گيو  ہے  تے  مزيد  

 تحقيقات  شروع  کی  گئی  ہے۔
******************** 
JUMAT UL  VIDA 

جمع تلُوداع  اج پورا  جموں  کشمير  مانہہ  مزہبی  جوش  و  جزبہ  سنگ  ادا  کيو  جائگو  سرکار  نے  اس   
مارچ   13مارچ  غی  چهٹی  نانہہ  رد  کرغے  اج  يعنی 20سلسلہ  مانہہ  پہلاں تيں مقرر  کی  گئی  آئينده

نانہہ  چهٹی  غو  اعلان  کيو  ہے۔  ليفٹينٹ  گورنر  منوج  سنہا ،  وزير  اعلی  عمر  عبدالله،  نائيب  وزير   
اعلی  سريندر  چودهری ،  تے  دوجا  کابينہ  وزيراں  نے  اس  موقع  ور  لوکاں  نانہہ  مبارک دتی  ہے ۔اپنا  

پيغامات  مانہہ  انُہاں  نے  جموں  کشمير  غی  عوام  واسطے  امن  تے  خوشحالی  غی  تمنا  ظاہر  کی   
نے  ماه  رمضان  گا  الوداعی  جمع  غی  اہميت  بيان  کرتا  واں  لوکاں  ور  زور  پايو  جے    ہے۔  انُہاں

 وے  اس  موقع  ور  سماج  غا  پہائی  چاره  تے  سلامتی  غی  دعا  کريں۔ 
 ٌ◌◌ٌ********************** 

WEATHER 
مارچ  توڑی  ميدانی  علاقاں  مانہہ  وقفہ  وقفہ  تيں  بارشاں  تے  اچُا    20محکمہ  موسميات  نے  آئينده 

علاقاں  مانہہ  برف  باری  گی  پيشن گوئی  کی  ہے۔مہارا  نمائنده  نے  جانکاری  ديتا  واں  دسيو  ہے  جے 
مارچ  غی    16مارچ  غی  رات  تے 15اج  تے  کل  موسم زياده  تر  کشک  رہن  غو  امکان  ہے جد  کہ  

صبح  نانہہ  کجُ  علاقاں  مانہہ  درميانہ  درجہ  غی  بارش  تے  برف  باری  غی  توقع  ہے۔اس  غے  بعد 
مارچ  توڑی  اسمان  زياده  تر  ابر آلود  رہن  تے  تهوڑا  ٹهورا  عرصہ  واسطے  بارش  تے    20تيں  17

مارچ  غی  شام  نانہہ  تيز  آندهی  طوفان  غی  وی  پيشن   15اس تيں علاوه برف  باری  غی  امُيد  ہے 
 گوئی  کی  گئی ہے۔

********************* 
 


